
PM hargai keberanian 
bela nasib rakyat Gaza
Kuala Lumpur: Datuk Seri 
Anwar Ibrahim menzahirkan 
penghargaan atas keberanian, 
kecekalan dan pengorbanan 
aktivis dan sukarelawan Ma­
laysia yang menyertai Global 
Sumud Flotilla (GSF) dalam 
memperjuangkan nasib rakyat 
Gaza yang terus dizalimi.

“Alhamdulillah! Semuanya 
berada dalam keadaan baik 
dan semangat mereka masih 
kental. Mereka adalah lam- 
bang keberanian rakyat Ma­
laysia yang menjunjung nilai

kemanusiaan tanpa mengenal 
sempadan.

“Insya-Allah, saya menanti 
ketibaan mereka di Kuala Lum­
pur kelak. Kita akan mengan- 
jurkan himpunan khas bagi 
meraikan kepulangan wira 
dan wirawati kemanusiaan ini, 
selain terus menyemarakkan 
solidariti rakyat Malaysia ber- 
sama saudara-saudara kita di 
Gaza,” katanya selepas meng- 
hubungi kumpulan sukarela­
wan terbabit yang sedang ber­
ada di Istanbul, semalam.

Anwar menghubungi sukarelawan Malaysia yang berada di Istanbul, 
semalam. (Foto ihsan pmo)


